
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পঞ্চম পরিচ্ছেদ।
“নীরব কাগজ পত্র সমুহ।” যে সব কাগজ পত্রে অন্ধকূপের বিষয় উল্লেখ আছে আমরা এ পর্যন্ত সে সবের বর্ণনা ও আলােচনা করিয়াছি ; কিন্তু এখন যে সব কাগজপত্রে অন্ধকূপের বিষয় উল্লেখ থাকা উচিৎ ছিল, অথচ তাহাতে কোন উল্লেখ নাই, সেই সব কাগজ পত্র আলােচনা করিব। যে সব কাগজ পত্রের বিষয় এপর্যন্ত আলােচনা করিয়াছি তাহার ( British Record ) সমস্তই বেসরকারী কাগজপত্র অর্থাৎ কোম্পানীর কর্মচারিগণ তাহাদের বন্ধুবান্ধব কিংবা তাহাদের উচ্চপদস্থ কর্মচারীর নিকট অন্যান্য কথা প্রসঙ্গে এ ঘটনার উল্লেখ করিয়া গিয়াছেন, কিন্তু কোম্পানীর সরকারী কাগজপত্রে ( অর্থাৎ যে সব কাগজপত্র তৎকালে কোম্পানীর অন্যান্য স্থানে প্রেরিত হইয়াছে। ইহার কোনই উল্লেখ নাই। হলওয়েল, ওয়াটস্ ও কোলেট, ড্রেক, গ্রে, ক্লাইব প্রভৃতি কর্মচারীগণ তাঁহাদের স্ব স্ব পত্রে এঘটনার উল্লেখ করিতেছেন, অথচ যখন তাহারা একত্র বসিয়া সরকারীভাবে কোন চিঠিপত্র বা রিপাের্ট লিখিয়া উচ্চপদস্থ কর্মচারী বা ডিরেক্টরগণের নিকট প্রেরণ করিতেছেন তখন এ সম্বন্ধে সকলেই নির্বাক। এরূপ নীরব থাকিবার কারণ কি? মাদ্রাজ হইতে সরকারীভাবে প্রেরিত একখানি পত্রে এ বিষয়ের উল্লেখ আছে কিন্তু তাহা থাকিলে হইবে কি? তাঁহারা বাংলা হইতে যে পত্র পাইয়াছেন, সেই পত্রের উপর নির্ভর করিয়াই উক্ত ঘটনা উল্লেখ করিয়াছেন। তাহারা স্বয়ং কেহ কলিকাতায় আসেন নাই ও এ ঘটনা স্বচক্ষে দেখিয়াও যান নাই। এজন্য ঐতিহাসিক সত্যতার দিক দিয়া দেখিতে গেলে এই

		 এই পাতা শেষ সম্পাদিত হয়েছে ০৭:৩৩টার সময়, ৩০ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

